
Peter Haas – igl artist grafic dalla Romontschia
Investa impressiunonta dalla ovra artistica da Peter Haaas ella Sentupada a Domat

■ Dacuort ha in grond publicum assi-
stiu alla vernissascha dall’exposi-
ziun digl artist indigen Peter Haas el-
la galaria burgaisa ella Sentupada a
Domat. L’exposiziun che cuoza ento-
chen ils 22 da december dat ina inve-
sta impressiunonta dalla ovra artisti-
ca dil graficher Peter Haas. Il presi-
dent dalla vischnaunca burgheisa Theo
Haas ha beneventau sper ils numeruss
visitaders a moda specialmein cordiala
il convischin Peter Haas che stetti oz
treis gadas el center: Primo perquei ch’el
festiveschi quels gis siu 80avel anniver-
sari, secundo perquei che siu niev cu-
disch «Peter Haas – mein Werk» cun
sias meglieras creaziuns nunconfundi-
blas sappi vegnir presentaus e terzo cun
l’avertura dall’exposiziun «Lebenswelt»
cun ina retrospectiva da sia ovra artisti-
ca ella galaria burgaisa. «Auguris cor-
dials perTiu anniversari ed in grond en-
graziament per tut Tias prestaziuns ar-
tisticas excellentas che han fatg enconu-
schents Tei lunsch sur las scheinas da
Domat ora», aschia il president dils
burgheis Theo Haas.

«Salep e la furmicla»
Presentaziuns da film ord il fundus digl
archiv da RTR han purtau alla glisch
documents da dis vargai ed han inter-
mediau sco punct culminont ina inter-
vesta memorabla cun Hendri Spescha
davart il success da Peter Haas sco cari-
caturist e creader da films animai. Ils
maletgs spirtus dalla gruppa da turists,
accumpignai da tuns da tiba d’alp, dil
catschadur endurmentau ni dil giuga-

dur da golf che catapultescha siu bal en
ina ruosna da miurs, han adina puspei
evocau risadas tiel publicum. En ina in-
tervista ha Peter Haas ridau cun lusche-
zia giustificada d’esser staus risguardaus
1964 silla pagina frontala dil «Nebel-
spalter», quei che hagi la finala fullau via
a ses success artistics. Sco sia ovra prin-
cipala taxescha Haas il film animau «Il
salep e la furmicla» che schaigi aunc oz
fetg a cor ad el. La historia d’amur va a

finir a moda tragica, senza happy end ed
ella seigi perquei era adattada per la fiera
americana. Il film ha buca giumo grond
success e daventaus siu project da pres-
tisch che ha buca mo fascinau alla pre-
miera, anzi fascinescha aunc oz ils cors
d’aspectaturs ed auditurs cun la musica
impressiunonta da Gion Antoni De-
rungs.

La presentaziun dil cudisch «Peter
Haas – mein Werk» cul qual il giubilar

d’otgonta ha fatg a sesez in reagl ei ve-
gnius presentaus dalla feglia Pierina
Hassler e dil fegl Nicolas Haas. Il cudisch
cuntegn caricaturas, denton era historias
ed episodas, dallas qualas Nicolas ha dau
entgins schatgs. «Pertgei in cudisch – tgi
s’interessescha bein persuenter» seigi il
bab sedumandaus entochen la decisiun
da buca surschar il material prezius alla
puorla e d’edir in cudisch seigi la finala
curdada. Nicolas ha era fatg allusiun alla

malsogna da siu bab, menziunond che
quel taxeschi quella culs plaids: «Parkin-
son ei buc in amitg, denton in collega»,
il qual el sappi «schar dalla vart en buns
gis».

«L’istorgia dals Rumantschs»
Peter Haas ha acquistau num e renum
sco cartoonist, illustratur, realisatur da
films animai, dessignader da comics e
graficher da reclama. 1987 cumpara
«L’istorgia dals Rumantschs» sco comic-
strip. Igl onn 2002 ha il cantunGrischun
undau igl artist da Domat culla surdada
dil premi da renconuschientscha. 2007
ein las historias plein tensiun dalla veta
en pensiun da Herbi e Fred vegnidas sin
fiera.

Singulas da sias ovras ein cumpari-
das – per surpresa e plascher da Peter
Haas – ella collecziun da NewYork «o
greatest Cartoons of the world», ch’ein
medemamein d’observar ella publica-
ziun nova. A caschun dall’inauguraziun
dalla galaria burgaisa ella Sentupada ha
la vischnaunca burgheisa undrau 2003
Peter Haas cun in’exposiziun, ussa sils
otgonta cun ina retrospectiva admirabla.
Igl ensemble dalla scola da musica ha in-
tunau il «Happy Birthday» ed il presi-
dent dils burgheis ha envidau la raspada
da fiasta da quei arranschament plein hu-
mor, denton era plein emoziuns da far in
tur da scoperta tras la galaria burgaisa.

Claudio Willi/mc

La galaria burgaisa ella Sentupada a Domat ei
aviarta sonda e dumengia mintgamai dallas
14.00 entochen las 17.30 ni tenor cunvegnien-
tscha per tel. 079 208 28 57.

Il giubilar Peter Haas selegra da sia exposiziun ch’intermediescha ina revista impressiunonta da siu operar artistic e grafic.
FOTO TH. GSTÖHL

Il bun exempel da geniturs
po salvar ils giuvens da daivets

Nov studi davart la prevenziun da daivets per glieud giuvna
■ (sda/anr) Per che giuvenils e glieud
giuvna na crodia betg en ils daivets è
il bun exempel dals geniturs ordvart
impurtant. A chasa ston ins era discur-
rer dadaners, resorta d’in nov studi da-
vart prevenziun cunter daivets ch’ins
ha preschentà ier a Turitg. Gia da pi-
tschen ensi duain ils giuvens emprender
da duvrar daners a moda raschunaivla.
Els basegnan ina lingia ch’ils geniturs in-
ditgeschan cun valurs e normas. Impur-
tant è ch’ils geniturs discurran explicita-
main da daners e ch’els demonstreschan
als uffants co ch’ins va enturn cun da-
ners, hai num en la communicaziun da-
vart il studi.

L’exempel e l’entruidament dals geni-
turs èn anc pli impurtants ch’ina furma-
ziun generala davart il diever da daners.
En Svizra n’han ins dentant anc betg
perscrutà sistematicamain quant lunsch
che la savida davart daners e daivets tan-
scha tar ils giuvenils e la glieud giuvna.

Credits e chartas da credits èn tgunsch
disponibels. Quai promova ina cultura
da «pudair avair tut immediat» ed aug-
menta il ristg da vegnir en daivets. I na
saja dentant tuttavia betg uschia che giu-
vens creschids vegnian en daivets en em-
prima lingia pervi da credits da consum:
Sin plaz in dals quints nunpajads figure-
schian il pli savens ils quints da taglia,
scrivan ils auturs dal studi.

Blers facturs da ristg
Betg tuts giuvenils e giuvens creschids èn
suttaposts. In grond ristg han giuvens
creschids – umens sco dunnas – cun in
pitschen satgados da furmaziun, senza
emprendissadi u cun entrada bassa. Er
ina pitschna stima da sasez ed ina rela-

ziun stretga cun auters giuvenilsmateria-
listics augmentan il ristg da far daivets.

Sch’il giuvenil crescha si en ina fami-
glia cun in bass status social ed economic
u sch’el è dischoccupà, s’augmenta il
ristg. E sch’ils geniturs avevan gia daivets,
èsi cartaivlamain uschia che l’indebita-
ment cuntinua tar il giuven.

Ils perscrutaders constateschan ch’ils
giuvenils sut 18 onns n’han betg uschè
savens daivets sco ils giuvens creschids.
In’excepziun sajan ils giuvenils che ban-
dunian baud lur famiglia.

La fidanza en sasez gida
In effect preventiv hajan cunzunt suan-

dantas qualitads: la fidanza en sasez,
savair spetgar sin ina remuneraziun e la
controlla da sasez. Tgi che considerescha
il daner betg sco sulet remedi per fortuna
e success, saja damain periclità da vegnir
en daivets.

Mesiras preventivas duessan tractar
las normas che valan en gruppas da giu-
venils da la medema vegliadetgna. Ellas
duessan vegnir discutadas ensemen cun
ils giuvenils. Impurtant saja er inameglra
infurmaziun dals geniturs. En general
stoppia la lavur da prevenziun pledentar
«multiplicatpurs» – pia geniturs, assi-
stents da giuvenils, scolas professiunalas
etc.

La raschun per concepir il studi è il
fatg ch’i vegn avert u bajegià si en diffe-
rents chantuns posts da prevenziun cun-
ter daivets.

Il studi ha il titel: «Tge effect fa pre-
venziun cunter daivets? Ina lavur empi-
rica per la pratica cun giuvenils e giuvens
creschids.»

L’incumbensa per quest studi han dà
la cussegliaziun da daivets dal chantun
Argovia e Soloturn, la cussegliaziun da
daivets e budget Plusminus a Basilea, la
cumissiun federala per dumondas d’uf-
fants e giuvenils sco era la fundaziun
Müller-Möhl. La Scol’auta Lucerna ha
realisà il studi.

Consum vegn glori-
fitgà en films e re-
clamas. Ozendi va-
la shopping sco
passatemp – che
maina tschertins
directamain en ils
daivets. KEYSTONE

Sedrun/Mu
quatter giada
■ (pocha) La notg si
rut en quatter giada
Pertutgads da las inf
hotels a Sedrun, in
Scola da sport da na
han sfratgà en fanes
dair vegnir en ils ob
in tresor en in cas e
autger lieu daners o
object è vegnì engul
object èsi restà tar i
en. La summa da d
millis da francs.

Domat
da rapi

■ (pocha) Il glinde
06.15 è ina collavu
staziun a Domat
spogliada. L’um ha
pistola ed ha preten
da la cassa e lottar
schent ha pachetà i
rias en in satgados e
che la polizia ha ts
in chaun è quel mi
betg vegnida blessa
schoc. La polizia s
nas che han fatg ob
ziar tar 081 650 33
centimeters grond,
ha purtà in satgado

Casti: Auto
sin il

■ (pocha) Il glindes
cedì sin la via trante
in accident chaschu
list e ses chaun n’èn
sads. A Starsung è l
fras, ha traversà il cu
la scarpa si, ha fatg
sa tschentà sin il tetg
to è vegnì demolì da

gigale2
chattà

gigale2
Textfeld
La Quotidiana 10-12-2013, p. 2




